
ዋና-ኣማሓዳሪት DCSD፡ ኣብቲ ብጸጥታ ውሽጢ ሃገር ዚቖመ ወግዓዊ 
ምጅማር ቦርድ ኣማኻሪት ድሕነት ቤት ትምህርቲ ሰብ ትምድብ 

 

Dr. Horton፡ ክኢላታት ሃገራዊ ጸጥታን መራሕቲ ትምህርትን ኣብ ዚርከብዎ ክቡር ስም ኣብ ዘለዎ ጒጅለ ትጽንበር 
 

(STONE MOUNTAIN, GA)— ዋና-ኣማሓዳሪት Dr. Devon Q. Horton፡ ኣብቲ ብኽፍሊ ጸጥታ ውሽጢ ሃገር ብሓድሽ ዚቖመ ናይ ወጻኢ 
ቦርድ ኣማኸርቲ ድሕነት ቤት ትምህርቲ (Department of Homeland Security’s (DHS) School Safety Clearinghouse External 
Advisory Board) ንኸተገልግል ከምእተመርጸት፡ DeKalb County School District (DCSD) ብሓበን ይሕብር። እዚ ጸላዊ ቦርድ፡ 
ንድሕነትን ጸጥታን ናይቶም ካብ መዋዕለ-ቆልዑ ክሳዕ 12 ክፍሊ ዝምሃሩ ተማሃሮ ዜሐይል ኣገዳሲ መምርሕን ለበዋታትን ንዚህቡ ክኢላታት ድሕነት 
ቤት ትምህርትን መራሕቲ ትምህርትን ዜካተተ እዩ። 
 
ቦርድ ኣማኸርቲ፡ መርትዖ ምርኩስ ንዝገበረ ልምድታት ድሕነት ቤት ትምህርቲ ኣብ ዘተግብረሉ እዋን፡ ብመገዲ ወኪል ድሕነት ሳይበርን ጸጥታ 
ትሕተ-ቅርጽን (Cybersecurity and Infrastructure Security Agency (CISA)) ኣቢሉ ንጸሓፊ ጸጥታ ውሽጢ ሃገር (Secretary of 
Homeland Security) Alejandro N. Mayorkas ምኽሪ ኪህብ እዩ። እቲ ለበዋታት ቦርድ፡ ሓጋዚ ጽሑፋትን መምርሒን ድሕነት ቤት 
ትምህርቲ ኣብ ዚህብ ፈደራላዊ መድረኽ SchoolSafety.gov ከምዚሕተም ኪግበር እዩ። 
 
“ኣብዚ ቦርድ ኣማኸርቲ ንኸገልግል ከምኡውን ንውሑስ ሃዋሁ ትምህርቲ ኣብ ምፍጣር ብሃገር ደረጃ ኣብ ዚካየድ ጻዕሪ ኣበርክቶ ኪገብር ብምዃነይ 
ክብሪ ይስምዓኒ። እቲ ሓበራዊ ተሞክሮታትና፡ ኣብቲ ተለዋዋጢ ኲነታትን ሓያል ስግኣታትን ዘለዋ ዓለም፡ ኣብ ልዕሊ'ቶም ዘለዉና ተማሃሮ፡ 
ሰራሕተኛታትን ኮማትን ንዚግበር ሓለዋ ዜመሓይሽ ግብራዊ መፍትሒታት ኣብ ምምዕባል ሓጋዚ ኪኸውን እዩ” ብምባል Dr. Horton ተዛሪባ። 
 
ናይዚ ሰሙን'ዚ ኣዋጅ DHS፡ ናይ ክልቲኡ ሰልፍታት ኣዋጅ ውሑስ ኮማት ኣብ ፈደራላዊ ድሕነት ቤት ትምህርቲ (Federal School Safety 
Clearinghouse) ከምዝስሕፋሕ ምስተገብረን እዚ ቦርድ ኣማኸርቲ ድማ ንኽቐውም ስልጣን ምስተዋህበን ድሕሪ ኣስታት ክልተ ዓመታት ዚመጸ 
እዩ። እዚ ቦርድ'ዚ፡ ንትምህርቲ፡ ህዝባዊ ድሕነት፡ ድሕነት ሳይበርን ሲቪላዊ መሰላትን ኣብ ዘካተተ ዝተፈላለየ ዓውድታት ንዘሎ ዝተፈላለየ ዓይነት 
ኣረኣእያታት ዚውክል እዩ። 
 
ምሉእ ዝርዝር ናይቶም ወግዓውያን ኣባላት ቦርድ፡ ኣብዚ ይርከብ። 
 
CISA፡ ንቦርድ ኪእክብ እዩ፣ እቲ ናይ ፈለማ ኣኼባ ድማ ኣብ ቀውዒ 2024 ኪኸውን እዩ። 

